    

     İşemiyalar



     İşemiya (azqanlılıq)  arterial qanınaz gəlməsi  nəticəsində üzvün , toxumanın və ya bədənin müəyyən bir hissəsinin qanla təhcizatının zəifləməsinə deyilir.İşemiyalar yerli və ümumi  olmaqla 2 qrupa bölünür.Hər iki qrup kəskin və xroniki ola bilirlər.Yerli işemiyanın səbəbi həmin nahiyəyə qan gətirən arterial damarlarda meydana çıxmış maneə tipli patologiyalar;ümumi işemiyanın səbəbi isə orqanizmin çoxlu miqdarda qanitirməsi olur.Kəskin azqanlılıq zamanı toxumalarda distrofik və nekrobiotik dəyişikliklər baş verir.Xroniki azqanlılıq isə toxumalarda parenximatoz elementlərin atrofiyasına və xroniki hipoksiya ılə əlaqədar fibroblastların aktivliyinin yüksəlməsi nəticəsində sklerozun inkişafına səbəb olur.

           Kəskin azqanlılıq zamanı mikroskopik müayinədə damarların bəziləri orta dərəcədə doluqanlı, bəziləri isə azqanlı olurlar.Bəzi  hallarda isə ayrı-ayrı  damarların mənfəzində ümumiyyətlə qan görünmür və möhtəviyyatsız olurlar.Arteriol və kapilyarlar yaprıxmış şəkil alır.Ayrı-ayrı arterial və venulların mənfəzində tək-tək eritrosit qarışıqlı az miqdarda solğun-çəhrayı homogen kütlə (plazma) görünür.Arteriyalar spazm vəziyyəində görünürlər.Yerli işemiyalar baş vermə səbəblərindən asılı olaraq 4növ olurlar.


1. Angiospastik azqanlılıq.Toxumaya qan gətirən arterial damarların spazmı nəticəsində baş verir.Arterial damarların spazmı  isə vazokonstriktorların  tonusunun yüksəlməsi ,vazodilatatorların tonusunun aşağı düşməsi səbəbindən meydana çıxır.Ümumiyyətlə angiospatik işemiyalara adrenalin tipli damardaraldıcı dərman maddələrinin təsiri , bəzi psixo-emosional amillərin təsiri və s. hallarda  rast gəlinir.

2. Obturasion  azqanlılıq toxumaya arterial qan gətirən damarların mənfəzinin daralmasına səbəb olan patoloji hallar zamanı meydana çıxır.Məsələn,arterial damarların trombozu və emboliyaları, damar divarında baş verən patoloji proseslər  zamanı.Obturasion işemiyaya praktikada ən çox ateroskleroz xəstəliyi  zamanı arteriyaların mənfəzinin aterosklerotik düyünlərdə daralması nəticəsində rast gəlinir.

 3.Kompression azqanlılıq.Arterial damarların     kənardan hansısa bir amilin təsiri ilə basılıb sıxılması nəticəsində inkişaf edir.Məsələn, arteriyaların ətrafındakı toxumaların şiş xəstəliyi , arteriyalara liqaturaların qoyulması və s.

 4. Qanın yenidən bölüşdürülməsi  nəticəsində  baş verən işemiya. Hansısa bir nahiyənin uzunmüddətli azqanlılıq hallarında bu azqanlılığa səbəb olmuş  amilin aradan götürülməsi ilə əlaqədar bu nahiyəyə  çoxlu miqdarda  qanın gəlməsi və nəticədə ,digər nahiyələrdə  azqanlılığının meydana çıxması.Məsələn,qarın boşluğu toplanmış assist  mayesinin çəkilib çıxarılması zamanı qarın boşluğu üzvlərinə çoxlu miqdarda arterial qanın axıb gəlməsi və baş beyin toxumasında azqanlılığın baş verməsi.

